
GJYQ IMITUES PENAL
IMPROVIZUAR NGA KANDIDATËT PËR MAGJISTRATË TË VITIT TË DYTË
VITI AKADEMIK 2024-2025, GRUPI V
        

  M E M O

Lënda: 	Përmbledhje mbi faktet, çështjet e natyrës procedurale dhe materiale të shtruara për diskutim dhe ecurinë procedurale të procesit të gjyqit imitues penal, të zhvilluar më datë 7.11.2024 nga Grupi V, nën udhëheqjen e mentorit z. Henrik Ligori.  
*
*         *

Nisur nga lënda e përcaktuar në pjesën hyrëse të kësaj memo, sqarojmë se, memo trajton ecurinë e gjyqit imitues penal, të zhvilluar nga kandidatët për gjyqtar dhe prokuror të Grupit V, të vitit i II, duke ndjekur kronologjinë si më poshtë: 
1. Fabula; 
2. Fazat procedurale në të cilat u zhvillua procesi gjyqësor; 
3. Çështjet ligjore, procedurale dhe materiale të trajtuara gjatë procesit, me qëllim zgjidhjen në themel të mosmarrëveshjes. 


***
Në lidhje me çështjen e parë: 
Fabula e përzgjedhur i përket kryerjes së veprës penale “Trafikim i narkotikëve” parashikuar nga neni 283/a i Kodit Penal, në bashkëpunim midis dy miqve të cilët e kishin kryer disa herë këtë vepër penale. Në rastin e shtatë dhe të fundit, kjo vepër mbeti në tentativë pasi njëri nga bashkëpunëtorët u kap dhe nën efektin e dhunës ai deklaroi të gjithë ngjarjet e ndodhura.
Për shkak të deklarimeve të tij u gjet droga e cila do të trafikohej si dhe u kap bashkëpunëtori tjetër ku gjatë kontrollit të banesës së tij nga ana e policisë gjyqësore, iu gjet drogë në shtëpi dhe u formulua akuza për “Prodhim dhe shitje e narkotikëve” dhe “Kultivim i narkotikës” parashikuar nga dispozitat 283 dhe 284 të Kodit Penal. Gjithashtu, nga ana e prokurorisë u komunikua akuza e “Moskallëzimit të krimit” për të fejuarën e njërit prej autorëve duke qenë se rezultoi se ajo kishte dijeni për kryerjen e krimit.
Çështja u përzgjodh e tillë, në mënyrë që të lejonte debatin mbi pretendimet me natyrë materiale dhe procedurale nga të dyja palët ndërgjyqëse. 
Në përfundim të procesit gjyqësor, gjykata në vendimin përfundimtar vendosi, me kërkesën e prokurorisë për dënimin e të pandehurve duke lejuar marrjen e provave nëpërmjet mjeteve të tjera të kërkimit të provës.



Në lidhje me çështjen e dytë:
Procesi gjyqësor u zhvilluar në tri faza, me qëllimin e vetëm për të përfshirë në ecurinë procedurale të gjithë kandidatët pjesëmarrës në rolet aktive të cilat nevojiteshin për zhvillimin e këtij gjykimi. 

Konkretisht, u realizua: 
a) Seanca e vleftësimit të masës së sigurimit; 
b) Seanca paraprake ku u shqyrtuan pretendimet e mbrojtjes për pavlefshmëri dhe papërdorshmëri provash;
c) Seanca gjyqësore, ku iu nënshtruan hetimit gjyqësor provat e kërkuara nga ana e prokurorisë dhe mbrojtjes së të pandehurve.

Në lidhje me çështjen e tretë:  
Gjatë shqyrtimit të kësaj mosmarrëveshje, në debatin midis palëve, në pyetjet e orientuara nga gjykata, dhe në vendimin përfundimtar të shpallur, u trajtuan çështjet e mëposhtme: 
Çështje procedurale që u trajtuan:
1. Ligjshmëria e veprimeve procedurale:
· Arrestimi i A-së dhe ndalimi i B-së;
· Kontrolli i banesës së B-së;
2. [bookmark: _GoBack]Përdorshmëria ose jo e provave:
· Përdorshmëria e çantës me lëndë narkotike e siguruar si provë prej deklarimeve të marra nga A në kushtet e dhunës;
· Aparati celular i sekuestruar në banesën e B-së, në kushtet e një kontrolli të paligjshëm;
3. Mjaftueshmëria ose jo e indicieve për t’u trajtuar 6 (gjashtë) episodet si  raste trafikimi, në  kushtet kur nuk është sekuestruar lëndë narkotike; këtu ka dhe një diskutim tjetër, nga penalja e përgjithshme: a mundet të provohet fajësia në rastin kur mungon objekti (material) i krimit?

Çështje materiale për t’u trajtuar:
1. Fakti i gjetjes së farave të bimës narkotike cannabis sativa në banesën e B-së, pranë një mjedisi ku janë gjetur fara të mbjella, dhe mjete të tjera për kultivimin e bimëve narkotike, do të trajtohet si element i anës objektive të veprës penale “Kultivimi i bimëve narkotike” sipas nenit 284 të Kodit Penal, apo si vepër penale më vete, “Prodhimi dhe shitja e narkotikëve” parashikuar nga neni 283 i Kodit Penal.
2. A mban përgjegjësi D, për veprën penale të “Moskallëzimit të krimit” sipas nenit 300 të KP-së, për faktin që ka pasur dijeni dhe nuk ka kallëzuar veprimet e kryera nga personi B, i cili rezulton t’i ketë kryer ato në bashkëpunim me parterin e saj A?

Gjatë procesit gjyqësor të zhvilluar në seancë të imituar, subjektet e procesit, ndërmorën veprime duke iu referuar dhe analizuar legjislacionit material dhe procedural në fuqi në kohën e zhvillimit të seancës gjyqësore, duke referuar praktikën e konsoliduar dhe të detyrueshme të zhvilluar nga Gjykata e Lartë. 



	






Foto gjatë zhvillimit të gjyqit imitues
[image: F:\formimi fillestar 2024 anila\viti i dyte 2024-2025\gjyqet imituese\Grupi V\WhatsApp Image 2024-11-07 at 9.59.30 AM (1).jpeg]






















[image: F:\formimi fillestar 2024 anila\viti i dyte 2024-2025\gjyqet imituese\Grupi V\WhatsApp Image 2024-11-07 at 9.59.28 AM (1).jpeg]

























[image: F:\formimi fillestar 2024 anila\viti i dyte 2024-2025\gjyqet imituese\Grupi V\WhatsApp Image 2024-11-07 at 9.59.30 AM.jpeg]





[image: F:\formimi fillestar 2024 anila\viti i dyte 2024-2025\gjyqet imituese\Grupi V\WhatsApp Image 2024-11-07 at 9.59.28 AM.jpeg]
image3.png
TE GJITHE JANE TE BARABARTE PERPARA LIGJIT





image4.png




image5.png




image1.png
SHKOLLA E MAGJISTRATURES
E REPUBLIKES SE SHQIPERISE





image2.jpeg
—_—




